
Nafarroako Gorteetako kide den eta Unión del Pueblo Navarro (UPN) talde parlamentarioari atxikita dagoen Félix Zapatero Soria jaunak, Legebiltzarreko Erregelamenduan ezartzen denaren babesean, honako galdera hau aurkezten du, Nafarroako Gobernuak idatziz erantzun dezan:
Nafarroa aitzindaria izan da energia eolikoa ezartzen, eta horrek, orain, bere ingurumen-pasiboen kudeaketa gidatzeko erronka dakar. Foru Komunitateko hainbat parketan birpotentziatze-prozesuak hasiko baitira, talde parlamentario hau kezkatuta dago, aerosorgailu suntsituen palen azken erabilera dela-eta, birziklatzen oso zaila den material konposatuz (erretxinak eta zuntzak) osatuak baitira. Osagai horien isurketak Hondakinei eta haien fiskalitateari buruzko Foru Legearen printzipioak urratzen dituenez, bai eta 2030 Agendaren ekonomia zirkularreko helburuak ere, galdera hauek egiten ditut:
Ba al duzue aerosorgailu-palen eta beste osagai ez-metaliko batzuen bolumen osoaren zentsurik (tonatan), Nafarroan 2026tik 2030era bitartean birpotentziatze-prozesuen edo bizitza baliagarriaren amaieraren ondorioz sortuko direnena? Erantzuna baiezkoa bada, zenbatekoa da bolumen da guztira?
Ingurumen-kontroleko zer ikuskapen egiten ari dira hasitako birziklatze-prozesuetan erretxinak lurpera lixibiatzea saihesteko?
Ba al duzue «alderantzizko ekodiseinuko» neurri espezifikorik edo eraispen-planik materialen % 100 balorizatuak eta lurperatu gabeak direla bermatzeko?
Birpotentziatzeak pala-altuera eta -tamaina askoz handiagoko aerosorgailuak eskatzen dituenez, abifaunaren eta kiropteroen heriotza-tasari buruzko zer azterlan konparatibo ditu Ingurumen Departamentuak babes bereziko eremuetan edo migrazio-korridoreetan makinak aldatzeko baimena eman aitzin?

